
Francis SPITERI

VS

Lawrence CAMILLERI

[I-Qorti:

Rat ir-Rikors Mahluf imressaq fis-6 ta’ Gunju, 2012, li bih u ghar-
ragunijiet hemm imsemmija, l|-attur jitlob li din il-Qorti (a) ssib illi |-
imharrek naqas li jersaq fuq il-kuntratt ta’ xiri-u-bejgh tal-maisonette u
tal-garage li jinsabu fi Trig ix-Xmiel, fWied il-Ghajn skond il-weghda ta’
bejgh illi saret bejn il-partijiet fl-att tal-konvenju tal-5 ta” Novembru, 2011,
kif icCarat b’kitba ohra tal-24 ta’ Jannar, 2012, bejn |-istess patrtijiet; (b)
tordna lill-imharrek jersag ghall-pubblikazzjoni tal-kuntratt; u (&) tiffissa
jum, post u hin ghall-pubblikzzjoni tal-kuntratt min-Nutar Adriana Vella, u
billi tahtar kuratur biex jidher fuq l|-att ghal min jonqos li jersaq ghall-
pubblikazzjoni tieghu. Talab ukoll I-ispejjez u zamm shih il-jedd tieghu li
jfittex ghad-danni ikkawzati lilu;

Rat id-digriet taghha tat-28 ta’ Gunju, 2012* li bih ordnat in-notifika lill-
imharrek u tat direttivi lill-attur dwar it-tressiq tal-provi min-naha tieghu;

Rat li d-digriet taghha tad-19 ta’ Settembru, 20122 bih hassret ‘contrario
imperio’ d-digriet taghha tat-28 ta’ Gunju billi tawlet iz-zmien biex I-attur
seta’ jirregola ruhu dwar it-tressiq tal-provi bil-mezz tal-affidavit;

Rat it-Twegiba Mahlufa mressqa fil-25 ta’ Jannar, 2013, li biha I-imharrek
laga’ ghall-azzjoni attri¢i billi, preliminarjament, gal illi I-konvenju skada
peress illi ma tharisx dak li jghid l-artikolu 1357(2) tal-Kap 16, u wkoll billi
ecéepixxa |-konnessjoni tal-kawzi minhabba li hu kien fetah kawza®
kontra I-attur biex jitlob ir-radd lura tad-depozitu mhallas minnu fl-istess
konvenju. Fil-mertu, laga’ billi ikkontesta li x-xoghol illi I-attur kien
intrabat li jaghmel fuq l-istess konvenju bl-appalt imsemmi ma sarx
skond ma jitolbu s-sengha u I-hila;

Rat id-digriet taghha tat-2 ta’ Mejju, 2013%, li bih u ghall-finijiet tat-tieni
eccezzjoni preliminari lagghet it-talba maghmula mill-imharrek b’rikors
tieghu tat-18 ta’ April, 2013, u ordnat li jingiebu quddiemha I-atti tar-
Rikors Mahluf 741/12JPG sabiex dik il-kawza tinstema’ flimkien ma’ din
minhabba li I-mertu taghha jolqot il-mertu ta’ dik il-kawza;

Semghet ix-xhieda mressqga mill-partijiet, maghduda I|-provi dokumentali
mressqgin minnhom;

Rat id-digriet taghha tat-30 ta’ Mejju, 2014, li bih iddikjarat maghluq I-
istadju tat-tressiq tal-provi u halliet il-kawza ghat-trattazzjoni tal-gheluq;

Semghet it-trattazzjoni tal-avukati tal-partijiet;
Rat l-atti kollha tal-kawza;

Rat id-digrieti taghha li bihom halliet il-kawza ghas-sentenza;

Ikkonsidrat:

llli din hija azzjoni ghall-ezekuzzjoni ta’ att ta’ konvenju. L-attur, bhala
dak li wieghed Ii jbigh, gieghed jitlob li I-Qorti tordna lill-imharrek, li

! pagg 10-11 tal-process
% pag. 13 tal-process
% Rik. 741/12JPG (li s-sentenza taghha gieghda tinghata minn din il-Qorti llum)
* Pag. 53 tal-process
® Pag. 98 tal-process
21 ta’ Dicembru, 2015



Rik. Nru. 583/12JRM

wieghed i jixtri, biex jersaq fuq il-kuntratt ta’ xiri-u-bejgh wara li I-
konvenju ghalaq. L-attur kien resaq fuq att ta’ konvenju li bih kien sejjer
ibiegh gid immobbli (dar u garage) lill-imharrek, u kien thallas depozitu
akkont tal-prezz miftiehem u wkoll depozitu ghax-xoghol ta’ appalt illi
kien miftiehem ukoll Ii kellu jsir minnu sad-data tal-kuntratt. Huwa jghid
illi tul is-sitt xhur bejn I-att tal-konvenju u I-gheluq tieghu, I-imharrek kien
ged juri illi ma jridx jersaq fuq il-kuntratt ta’ xiri-u-bejgh.  Fil-fatt, fgheluq
il-konvenju, I-imharrek nagas illi jidher fuq il-kuntratt finali anke jekk gie
mitlub biex jaghmel dan skond ma titlob il-ligi. Ghaldagstant, I-attur jitlob
illi I-imharrek jigi ordnat jersaq fuq il-kuntratt ta’ xiri-u-bejgh;

lIli ghal din l-azzjoni I-imharrek laga’ billi gal illi I-konvenju skada u t-talba
tal-attur ghandha tigi michuda peress illi l-attur nagas illi jsegwi I-
procedura stabbilita fl-artikolu 1357(2) tal-Kap 16. Qal ukoll illi I-attur ma
wettagx ix-xoghol illi kellu jaghmel fl-appalt skond kif jitolbu s-sengha u |-
hila u ghalhekk kellu raguni tajba biex ma jersaqgx ghall-kuntratt;

llli l-imharrek kien laga’ wkoll bl-e¢¢ezzjoni tal-konnessjoni tal-kawzi,
dwar liema ecc¢ezzjoni I-Qorti ipprovdiet billi tat degriet li bih gabet
guddiemha I-kawza |-ohra (miftuha mill-imharrek kontra I-attur) biex
tinstema’ flimkien ma’ din;

i mill-fatti i johorgu mill-atti ta’ din il-kawza jirrizulta li fil-5 ta’
Novembru, 2011° I-imharrek intrabat illi jixtri u jakkwista minghand I-
attur, li minn naha tieghu wieghed li jbiegh u jittrasferixxi I-maisonette fl-
elevated ground floor u kif ukoll garaxx bin-numru tlieta (3) flivell semi-
basement, li jinsabu fbinja gdida maghmula minn tliet remissi, mill-
maisonette mertu tal-kaz, tliet (3) appartamenti u penthouse ilkoll
mtellgha fis-sit illi fugu gabel kienet mibnija dar bin-numru 18, bl-isem
“‘Medina”, Triq ix-Xmiel, Marsascala, taht il-patti u kondizzjonijiet hemm
imfissra, u bil-prezz ta’ tnejn u tmenin elf disa’ mija u hamsa u ghoxrin
ewro (€ 82,925) li minnhom |-imharrek hallas akkont tmint elef mitejn u
tnejn u disghin ewro (€8,292), liema somma kellha tinzamm min-Nutar
sa ma |-imharrek jinghata konferma li kiseb facilita’ ta’ self mill-Bank i
ghalih kien soggett il-konvenju. L-imsemmi konvenju kien jaghlaq fis-7
ta’ Mejju, 2012, u |-facilita’ bankarja ta’ self favur I-imharrek inharget fil-
15 ta’ Dicembru, 20117;

lli dakinhar ukoll?, il-partijiet dehru fuq kitba ohra illi biha ftehmu dwar
xoghol illi kellu jsir mill-attur fil-fond li kellu jinkiseb mill-imharrek sad-data
tal-kuntratt. Jirrizulta illi I-imharrek hallas [-ammont ta’ erbat elef mitejn

® Dok “A” fpagg. 5 — 7 tal-process
" Dok “AVA’, fpagg. 51 — 3 tal-process
8 Dok. “FS1” fpagg 19 — 20 tal-process

sitta u tmenin ewro (€4,286) akkont ta’ dan ix-xoghol liema somma
kienet ghaxra fil-mija (10%) tal-valur stmat tax-xoghol kollu li kellu jsir fil-
maisonette;

li fl-24 ta’ Jannar, 2012°, il-partijiet regghu dehru fuq kitba ohra biex
jiccaraw dak li kienu ftehmu fuqu fil-konvenju fir-rigward ta’ x’materjal
kellu jintuza fil-fond u kif kellu jsir ix-xoghol, minn min kellu jsir u min
kellu jhallas ghalih;

[lli matul iz-zmien li I-konvenju kien fis-sehh, inqalghu kwestjonijiet bejn
il-partijiet. ll-partijiet jagblu illi dehru quddiem in-Nutar Adriana Vella
diversi drabi biex isolvu d-diffikultajiet illi kienu ged jingalghu minn darba
ghal ohra. L-attur jghid illi d-diffikultajiet illi gajjem I-imharrek fixkluh milli
jlesti x-xoghol miftiehem sad-data tal-kuntratt’™® u li kien ged jaghtih
x’jithem bi¢-¢ar illi I-imharrek ma riedx jersaq fuq il-kuntratt u ged
jitnikker. Min-naha I-ohra, |-imharrek jitfa’ |-htija fuq I-attur ghad-disgwid
illi ngala’ bejnu u bejn I-attur peress illi I-attur kien ghagglu biex jersaq
fuq l-att tal-konvenju™ u, wara li sar il-konvenju, beda jongos mill
jaghmel I-affarijiet illi weghdu li kien ser jaghmel fl-ewwel inkontru
taghhom qgabel ma dahlu ghall-konvenju. Id-disgwid principali kien fir-
rigward tal-wisgha tal-bieb tal-garaxx li, fi kliem |-imharrek, irrizultat illi
kienet ingas minn dak illi gallu s-sensar; fir-rigward tal-kwalita’ tal-
madum illi kellu jitgieghed fil-fond u I-prezz tieghu;, u fir-rigward ta’ xi
nuqqasijiet ohra illi I-imharrek kien ra fil-fond wara I-konvenju®?;

llli n-Nutar tghid illi hija laggghet lill-partijiet diversi drabi bil-ghan illi |-
partijiet jaslu ghall-kuntratt™. 1lli flaggha minnhom li saret fl-24 ta’ April,
2012, sahansitra ddahhlet il-Pulizija ghaliex il-partijiet gew fl-idejn waqt li
kienu fl-ufficéju taghha'®. Ziedet tghid li hija ma setghetx tikkonkludi |-
kuntratt ta’ xiri-u-bejgh ghaliex giet infurmata mill-Bank li s-sanction letter
kienet giet irtirata’. L-imharrek jikkonferma illi kien hu li talab lill-Bank
biex iwaqqaf kollox ghaliex ma bediex jara kif seta’ jasal mal-attur'®. In-
Nutar tikkonferma illi I-konvenju gatt ma gie mtawwal'’;

[l I-attur jghid illi, meta beda joqgrob iz-zmien illi jigi fi tmiemu I-konvenju,
saret |-ahhar laggha ghand in-Nutar bil-ghan Ii tigi evitata kawza, izda I-

® Pagg. 8-9 tal-process
' pagg 89— 90 tal-process
" Dok. “LC” fpag. 75 tal-process
2 Dok. “LC” f'pagg. 76 — 78 tal-process
% pag. 39 tal-process
* pagg. 43 - 4 tal-process
!5 pag. 42 tal-process
16 pag. 95 tal-process
7 pag. 42 tal-process

imharrek ma riedx jirranga.'®  Jghid wkoll illi limharrek intalab biex

i fis-6 ta’ Gunju, 2012, l-attur fetah din il-kawza;

llli ghal dak li jirrigwarda I-konsiderazzjonjiet ta’ xejra legali marbutin

mal-kawza, il-Qorti hija tal-fehma illi, gabel ma tidhol fir-raguni i
minhabba fiha |-kuntratt ta’ xiri-u-bejgh imwieghed fil-konvenju ma sarx,
jenntieg illi I-ewwel tistharreg l-ewwel eccezzjoni mressga fir-Risposta

Guramentata mill-imharrek fir-rigward tal-harsien ma’ dak li jitlob I-
artikolu 1357(2) tal-Kodici Civili;

lIli fdik I-e¢cezzjoni, I-imharrek jghid illi I-konvenju skada peress illi I-attur
ma segwiex |-pro¢edura stabbilita fl-istess artikolu tal-ligi. Fir-Rikors
Manhluf fil-kawza li miexja ma’ din, l-attur jilga’ ghall-ec¢ezzjoni simili billi
jirreferi ghall-ftuh ta’ din il-kawza;

llli jrid jinghad illi din |-e¢¢ezzjoni tressget mill-imharrek fir-Risposta
Mahlufa, izda ma giet ittrattata mill-ebda wahda mill-partijiet. Fil-fehma
tal-Qorti, la darba din I-e¢cezzjoni ma §ietx irtirata mill-imharrek, din il-
Qorti ghandha tistharrigha u taghti sentenza dwarha;

llli l-imharrek ma jsemmi bl-ebda mod x’ried jghid biha I-e¢cezzjoni
tieghu jew fliema aspett jidhirlu li I-attur nagas li jhares dak li jitiob minnu
l-imsemmi artikolu 1357(2) tal-Kodici Civili;

llli l-artikolu 1357 huwa ntiz biex izomm sod id-dritt ta’ min ikun irid
jezegwixxi I-konvenju kemm-il darba I|-parti I-ohra ma tkunx lesta li tersaq
ghall-pubblikazzjoni tal-kuntratt ta’ xiri-u-bejgh fit-terminu legali jew
pattwit, u b’hekk hija necessarja Ii ti§i prezentata talba permezz ta’ att
gudizzjarju qabel ma jaghlaq iz-zmien applikabbli sabiex il-parti |-ohra
tersaq ghall-bejgh skond kif miftiehem, u jekk dan ma jsehhx, tipprocedi
sabiex titwettaq il-weghda billi tiftah kawza fi Zzmien tletin (30) jum minn
meta jaghlaq l-imsemmi zmien;

i I-kliem “att gudizzjarju” fl-artikolu 1357(2) dgie mfisser mill-
gurisprudenza nostrana bhala illi ma jillimitax ruhu ghal ittra uffi¢jali jew
protest gudizzjarju, izda sahansitra ghall-att innifsu li bih tinbeda kawza
(illum il-gurnata r-Rikors Mahluf) meta I-persuna tkun ippruvat
bonarjament tasal mal-parti |-ohra izda ma jsehhilhiex. F’dan il-kaz, il-

'8 pagg. 17-18 tal-process
!9 Rikors Guramentat fpag. 2 tal-process

kawza tkun trid tinfetah gabel ma jaghlaq il-konvenju®. Dawn l-atti
kollha jikkwalifikaw bhala “att gudizzjarju”**;

lli fil-kaz tallum, il-konvenju kien iddikjarat espressament li kellu jaghlaq
fis-7 ta’ Mejju, 2012, u kien mistenni mill-attur li gabel dik id-data illi jew
isejjah lill-imharrek biex jersaq ghall-kuntratt permezz ta’ ittra ufficjali (jew
protest) fliema kaz il-konvenju jkun estiz bi tletin jum; seta’ wkoll
jipprocedi bil-ftuh tal-kawza mill-ewwel minghajr intimazzjoni permezz ta’
l-att gudizzjarju kemme-il darba jipprova li ried jasal bonarjament u ma
rnexxilux;

i mill-provi jirrizulta illi, vicin meta kien ser jiskadi |I-konvenju, il-partijiet
resqu ghall-ahhar darba quddiem in-Nutar biex jippruvaw jaslu fuq id-
divergenzi li kien hemm bejniethom, izda ftehim ma ntlahagx. Dan sar
lejn I-ahhar ta’ April tal-2012, meta I-laggha kienet iddegenerat u kellha
tiddanhal il-Pulizija. Fir-Rikors Mahluf, [-attur jitlob, fost I-ohrajn, I-
Ispejjez ta’ ittra ufficjali li huwa jghid li baghat lill-imharrek fit-3 ta’ Mejju
2012, izda ma ressagx kopja taghha quddiem il-Qorti waqt li kienu
geghdin jitressqu I-provi;

llli 1-Qorti hi tal-fehma illi mhux xogholha tfittex il-provi li |-partijiet
imisshom iressqu fkawza jew li taghmel tajjeb ghan-nuqqas taghhom,
aktar u aktar meta tressqet ec¢cezzjoni preliminari li tolgot dirett din il-
materja. lzda min-naha I-ohra, taghraf li b'dispozizzjoni espressa tal-
ligi*?, atti u r-registri tal-grati jikkostitwixxu prova ammissibbli bla htiega
ta’ xi prova ohra tal-awtenti¢ita’ taghhom sakemm ma jintweriex il-kontra
b’xi prova ohra. L-attur isemmi Il-ittra uffi¢jali fir-Rikors Mahluf li bih fetah
din il-kawza u li, minbarra li hu att tal-Qorti kien ukoll mahluf. F’kaz bhal
dan, il-Qorti hija tal-fehma Ii tkun tista’ taghmel a¢certament tat-tismija
tal-att imsemmi f'xi att bhal dan (‘judicial notice’) ladarba I-parti tkun tat
taghrif tajjeb u bizzejjed biex att jista’ jinstab u verifikat®®. Kien ikun
hag’ohra kieku l-attur jghid li ressaq att gudizzjarju bla ma jghid x’inhu
jew meta ressqu. Fil-kaz tal-lum, I-attur ta taghrif sewwa tan-natura tal-
att u tad-data li ressqu u I-Qorti setghet tivverifikah b’heffa u ssibu, kif fil-
fatt gara®*;

[lli mill-imsemmija verifiki, hareg li tabilhqq li I-attur baghat ittra ufficjali lill-
imharrek u dan ghamlu specifikatament biex jitolbu jersaq ghall-
pubblikazzjoni tal-kuntratt finali ta’ dak li kienu ftehemu bejniethom fl-att
tal-konvenju (semmielu wkoll il-hlas tal-prezz akkont u zamm shah il-

% App. Kumm. 16.3.1993 fil-kawza fl-ismijiet Neville Anthony Curmi vs Anton Camilleri et noe
2 App. Civ. 28.12.2001 fil-kawza fl-ismijiet Noel Mangion Camilleri vs. Reuben Farrugia et
2 Art. 627(e) tal-Kap 12
% Dan jigri wkoll meta xi parti jew avukat jirreferi ghal xi sentenza ta’ gorti bla ma jkun mehtieg li titressaq kopja ta’ tali sentenza
*1.U. 1405/12

jeddijiet tieghu Ii jfittxu ghad-danni jekk jonqos li jersaq). Dik I-ittra
tressqet fit-3 ta’ Mejju, 2012, jigifieri erbat ijiem qabel ma ghalaq il-
konvenju. Minkejja li jidher li I-imharrek ma lagax in-notifika ta’ dak I-att
gudizzjarju (u li x'aktarx kienet ir-raguni ghaliex ressaq I-e¢cezzjoni
preliminari tieghu), I-effetti ta’ dik I-ittra uffi¢jali kienu li jtawlu I-konvenju
bi tletin (30) jum iehor u dan ukoll fil-konfront tal-imharrek u ta’ kull
pretensjoni tieghu. ll-kawza nfethet fis-6 ta’ Gunju, u ghalhekk jidher i I-
kawza tressqet fwaqtha u l-attur hares kulma titlob minnu I-ligi fl-
imsemmi artikolu 1357 tal-Kodici Civili:

llli fid-dawl ta’ dawn il-konsiderazzjonijiet kollha, il-Qorti ssib li I-ewwel
eccezzjoni tal-imharrek mhijiex misthogga u mhix sejra tilgaghha;

lIli meghluba din il-kwestjoni, il-Qorti tghaddi issa biex tqis il-kwestjoni
bejn il-partijiet fil-mertu. Fil-qofol taghha, il-kwestjoni hi jekk |-imharrek
kellu raguni tajba biex jaghzel li ma jersagx ghall-pubblikazzjoni tal-
kuntratt;

[lli meta wiehed jitkellem dwar raguni tajba biex wiehed ma jersagx ghall-
pubblikazzjoni ta’ kuntratt ta’ bejgh wara konvenju jrid jintwera li dik ir-
raguni ma tkunx wahda kapricéuza. Generalment, biex raguni twassal lil
parti biex tintitolaha ma tersagx ghal kuntratt, trid tkun wahda li jew iggib
hsara kbira lil dik il-parti®®>, jew tmur kontra dak li jkun miftiehem fil-
weghda preliminari®®, jew fejn il-kuntratt ma jkunx sejjer jiswa. B’mod
partikolari, tgies li fejn kundizzjoni miftehma mill-partijiet fil-konvenju jkun
jidher ¢ar li mhijiex se’ ssehh, din kienet raguni tajba biex ix-xerrej
jonqos li jersaq ghall-kuntratt®’. Tajjeb li jinghad ukoll li raguni tajba trid
tkun wahda li ma tkunx tiddependi mill-parti nnifisha u, haga zgura, ma
tridx tkun ir-rizultat tal-mala fidi taghha®®. Hekk ukoll huwa mizmum |i
mhijiex raguni tajba biex wiehed jonqgos li jersag ghall-bejgh fid-dawl ta’
éirkostanza barranija li tkun sehhet wara li jkun sar il-konvenju®;

llli biex jista’ jinghad li parti kellha raguni tajba biex ma tersaqgx ghall-
kuntratt, ir-raguni tajba li zzommha milli taghmel dak il-pass trid tkun
ghadha tezisti saz-zmien meta I-kuntratt “ma jkun jista’ izjed isir’. Jekk
ir-raguni titnehha minhabba xi zvilupp li jsehh wara (per ezempju, jekk il-
bejjiegh isehhlu jikseb permess tal-bini wara li jaghlaq il-konvenju i
ghall-hrug tieghu dak il-konvenju kien suggett), ma jkunx jista’ jinghad li
x-xerrej ma kellux raguni tajba biex ma jersaqgx ghall-kuntratt®;

% App. Inf. 23.11.2005 fil-kawza fl-ismijiet Brinx Ltd. vs Francis Said et; u Mag (Gh) AE 7.1.2008 fil-kawza fl-ismijiet George
Farrugia et vs Pacifika Masini et
% Ara, per ezempju, App. Civ. 6.10.2000 fil-kawza fl-ismijiet Micallef vs Axiaq et (Kollez. Vol: LXXXIV.ii.514)
2 p A. RCP 30.5.2002 fil-kawza fl-ismijiet Carmelo Cassar Ltd vs Joseph Bezzina et (konfermata fl-Appell fit-12.10.2006)
%8 Ara, per ezempju, P.A. TM 25.3.2004 fil-kawza fl-ismijiet David Falzon vs Mario Formosa et
2 App. Civ. 31.5.2004 fil-kawza fl-ismijiet Paul Scicluna vs Mons Nikol G. Cauchi noe et
% Ara App. Civ. 25.5.2001 fil-kawza fl-ismijiet Galea et vs Calleja pro et noe (Kollez. Vol : LXXXV.ii.324)

[lli m’ghandux ikun hemm dubju Ii, jekk kemme-il darba |-weghda ta’ xiri-u-
bejgh tkun suggetta ghal xi kundizzjonijiet jew ghall-ghoti ta’ facilita’
bankarja ta’ self, u dik il-kundizzjoni jew dak is-self ma jkunux inkisbu
saz-zmien meta I|-konvenju jista’ jkun ezegwit, nuqgas bhal dak
jikkostitwixxi raguni tajpa biex ix-xerrej jaghzel li ma jersagx ghall-
pubblikazzjoni tal-kuntratt. Min-naha |-ohra, ix-xerrej ghandu dejjem |-
ghazla li kundizzjoni bhal dik li tkun favurih jirrinunzja ghaliha u jaghzel li
xorta wahda jersaq ghall-pubblikazzjoni tal-kuntratt minghajr ma tkun
ghadha twettget dik il-kundizzjoni®**. B’'mod partikolari, meta xerrej i
jwieghed li jixtri ma jasalx biex ikollu flus bizZzejjed biex iwettaq il-weghda
tieghu, din ma tistax titgies bhala raguni tajba biex johrog mir-rabta tal-
konvenju jew biex ma jersagx ghall-pubblikazzjoni tal-kuntratt.
F’¢irkostanza bhal din, hija izjed kwestjoni ta’ ghazla li jkollu jaghmel il-
bejjiegh jekk jibgax jishaq fuq il-pubblikazzjoni tal-kuntratt meta jaf jew
jista’ jahseb li I-prezz miftiechem mhux ser jithallas;

llli fil-kaz li -Qorti ghandha quddiemha johrog car li I-konvenju bejn I-
attur u l-imharrek kien sudgett ghal kundizzjonijiet. Tnejn kienu |-
kundizzjonijiet ewlenin: wahda kienet li I-attur (il-bejjiegh) intrabat i
jaghmel fil-fond xoghlijiet qabel ma jsir I-att pubbliku tax-xiri-u-bejgh; |-
ohra kienet li I-imharrek (ix-xerrej) jikseb facilita’ ta’ self minn bank. |z-
zew( aspetti jitolbu stharrig ghal rashom, ghalkemm ghandhom ghajn ta’
dritt komuni;

llli |-Qorti hija tal-fehma Ili l-imsemmija zewd kundizzjonijiet kienu
kondizzjonali fis-sens tal-artikolu 1063 tal-Kodici Civili. Ghalhekk, gabel
ma dik il-grajjiet miftehma f'dawk il-kundizzjonijiet isehhu, I-obbligazzjoni
ma tezistix>>. Kemm hu hekk, jinghad li “durante la pendenza della
condizione sospensiva il diritto che deriva dal negozio non e  ancora
nato, ma vi e la possibilita® che esso nasca”. Fil-kaz tal-obbligazzjoni
fejn l-attur kien id-debitur taghha (ghaliex intrabat li jtemm xoghlijiet fil-
post b'’nefqa ghalih) din kienet imsahha wkoll bi ftehim ta’ appalt Ii sar
dakinhar tal-konvenju. Fil-kaz tal-obbligazzjoni tal-kisba tas-self minn
bank fejn |-imharrek kien id-debitur taghha) wiehed jara |li din kienet
obbligazzjoni tanht kondizzjoni mista minhabba li kienet tiddependi mir-
rieda tieghu u tat-terz barrani®*;

lIli fdan ir-rigward, il-partijiet ma jistghux jinjoraw il-prin¢ipju li kull
kundizzjoni ghandha tigi esegwita kif il-partijiet aktarx riedu u fehmu i

% Mag. (Gh) AE 27.10.2009 fil-kawza fl-ismijiet Paul Pisani pro et noe vs Maurice Borg et (mhix appellata)
2 Art. 1063(2) tal-Kap 16

* A Torrente Manuale di Diritto Privato (9° Ediz. (1975), § 135-bis p 236 et. seq

3 Art. 1053(3) tal-Kap 16

ghandha tigi esegwita®. Minbarra dan, il-Qorti trid tirrileva zewg
konsiderazzjonijiet. = L-ewwel wahda hija li, minkejja I-imsemmija
kundizzjonijiet fil-konvenju, il-partijiet xorta wahda iddikjaraw li I-konvenju
kien jiswa ghal zmien definit tant li semmew espressament il-jum tal-
gheluq tieghu u dak iz-zmien ma kien imtawwal gatt, minkejja li saret
kitba ohra biex tic¢ara x’kienu x-xoghlijiet li I-attur-bejjiegh kien mistenni
jaghmel ghas-sudisfazzjon tal-imharrek-xerrej. It-tieni wahda hi li jidher li
l-imsemmija kundizzjonijiet ma sarux prin¢ipalment ghall-benefi¢cju tal-
attur, imma fl-interess tal-imharrek;

llli bl-ewwel konsiderazzjoni, il-Qorti gieghda tifhem li I-partijiet b’hekk
ukoll taw zmien li fih il-kundizzjoni pattwita kellha ssehh. Ladarba huma
taw lill-konveniju tul specifiku ta’ hajja — sitt xhur u jumejn minn dak inhar
li sar — hekk ukoll riedu li I-kundizzjonijiet li tahthom sar dak il-konvenju
jsehhu tul dak iz-zmien. F'kaz bhal dan, allura, jghoddu d-
dispozizzjonijiet tal-artikolu 1058(1) tal-Kodi¢i Civili li jghid li meta
obbligazzjoni ssir taht il-kundizzjoni li ghandha tigri grajja f'¢ertu zmien,
dik il-kundizzjoni titgies li ma sehhitx jekk jaghlaq iz-zmien minghajr ma I-
grajja tkun grat;

llli  huwa minn hawn il quddiem li [|-Qorti jehtigilha taghmel
konsiderazzjonijiet separati ghall-qaghda rispettiva tal-partijiet;

llli sejra tibda bir-rabta li I-imharrek jikseb self minn bank. Il-ftehim kien li
din il-kwestjoni tkun determinata sa zmien tliet (3) gimghat minn dakinhar
tal-konvenju, b'mod li jekk kemm-il darba I-imharrek-xerrej jongos i
jgharraf lill-attur-bejjiegh li t-talba tieghu mal-bank ma kenitx milqugha,
kien jitgies li |-facilita’ ma nghatatx. Mela, |-obbligazzjoni ma kenitx
tipprezumi l-obbligu li I-facilita’ tinghata bilfors, ghaliex jekk kemm-il
darba I-imharrek kien jonqos li jgharraf lill-attur, kien jitgies li din I-
obbligazzjoni twettget. Fil-fatt, il-facilita’ nghatat tant li meta qorob iz-
zmien biex jaghlaq il-konvenju, in-Nutar marret bl-att tal-konvenju fil-
fergha tal-bank u kien minn hemm Ii saret taf li lI-imharrek kien irtira t-
talba tieghu biex jiehu I-facilita’;

i mill-atti hareg li I-facilita’ nghatat®®, li I-facilita’ kienet sal-ammont
imsemmi fil-konvenju, imma li kien l-imharrek innifsu li irtira t-talba tieghu
mal-Bank®’. |zda, fid-dawl tal-konsiderazzjonijiet li saru aktar gabel,
johrog li dik il-kundizzjoni sospensiva twettget u b’hekk ir-rabta nhalget.
Ghall-Qorti, dan ifisser li I-imharrek innifsu ma kienx gieghed jinqgeda
aktar b’dik il-kundizzjoni bhala wahda tiddetermina r-rabta

% Art. 1057 tal-Kap. 16
% Dok “AVA”, fpagg. 50 — 3 tal-process
% Xhieda tan-Nutar Adriana Vella u tal-imharrek, fpagg. 56 u 95 tal-process
21 ta’ Dicembru, 2015

(pre)kuntrattwali li kien dahal ghaliha mal-attur. Fi kliem iehor, jekk
tassew kien hemm tali kundizzjoni dak inhar Ii sar il-konvenju, I-imharrek
wera bic-¢ar li kien irrinunzja ghaliha tul iz-zmien li l-istess konvenju kien
ghadu fis-sehh;

[lli I-Qorti hija tal-fehma Ii, fdan ir-rigward, I-attur ma kellu I-ebda kontroll
fuq X’jigri biex il-kundizzjoni sospensiva ssehh. L-gharef difensur tieghu
jgangal I-argument li I-bona fidi kienet timplika li I-imharrek ma jingediex
bil-kundizzjoni msemmija biex jevadi w jahrab mir-rabtiet tieghu mal-
attur. Minbarra dan, il-bona fidi titlob li kull min jintrabat b’obbligazzjoni
ma’ kontraent iehor iwettaq dak li ntrabat bih u mhux jingeda bi skuzi
biex jahrab mir-rabta;

llli ghalhekk il-Qorti tasal ghall-fehma li I-imharrek ma jistax jagbad aktar
ma’ dik il-kundizzjoni biex isemmiha bhala raguni tajba biex ma jersaqgx
ghall-pubblikazzjoni tal-kuntratt, ladarba kien huwa nnifsu li, wara li
ftehemha favurih kien hu nnifsu li warrabha wara li talabha;

llli ghar-rigward tar-rabtiet li dahal ghalihom [-attur, il-Qorti tara li din
kienet I-ilment ewlieni li l-imharrek l|-aktar Ii jishaq fuqu biex jiggustifika
ghaliex ma riedx jersaq ghall-kuntratt. Huwa minnu li, fix-xhieda
tieghu®®, jallega li bhal donnu kien imgieghel biex jidhol ghall-konvenju
fuq insistenza u b’ghaggla min-naha tal-attur-bejjiegh, izda I-qofol tal-
argument tieghu hu dwar in-nuqgas tal-attur li jwettaq dak li ntrabat
mieghu li jaghmel. Kemm hu hekk, il-Qorti ma taghtix wisq sahha lill-
argument tal-ghaggla meta, minkejja dan, l|-imharrek xorta wahda
habrek, ghall-bidu, biex tinghatalu I-facilita’ bankarja u baga’ jishaq li |-
attur itemm ix-xoghlijiet miftehma. Zgur ukoll ma kienx jaghmel sens li I-
imharrek jidher fuq il-kitba tal-24 ta’ Jannar, 2012, jekk kien ged ihossu
tabilhaqq jintrass kontra r-rieda tieghu;

llli, dwar ix-xoghol miftiehem, il-partijiet ressqu x-xhieda taghhom. II-
Qorti tqis, fl-ewwel lok, li l-appalt ma kienx biex l-attur jaghmel hu x-
xoghlijiet miftehma, izda li jerfa’ |-piz tan-nefga biex tali xoghlijiet isiru.
Fit-tieni lok, hareg li matul iz-zmien tal-konvenju, l-imharrek-xerrej kellu I-
pussess tal-post u mhux biss seta’ imma fil-fatt bosta drabi dahal fil-post
flimkien ma’ missieru (u x'aktarx il-perit tieghu) waqt li kienu ghaddejjin
ix-xoghlijiet. Fit-tielet lok, meta saret il-kitba tal-24 ta’ Jannar, 2012, li
fissret x’kienu x-xoghlijiet li kellhom isiru fil-post, kien I-imharrek ukoll li
iddikjara li kien kuntent u sodisfatt u skond ix-xewqa tieghu;

% Ara b’mod partikolari fpagg 75 — 6 u 89 tal-process
21 ta’ Dicembru, 2015

i huwa minnu, kif tajjeb jghid I-gharef difensur tal-imharrek, li I-fatt i
saret il-kitba ma jfissirx li saru x-xoghlijiet. Jista’ jkun tabilhaqq li kien il-
kaz, imma hareg mill-provi wkoll li I-ilmenti tal-imharrek kien x'aktarx
dwar dak ix-xoghol li sar u mhux dak li ma sarx. Fix-xhieda tieghu
jsemmi zewq cirkostanzi partikolari: il-kwalita’ tal-madum li tgieghed u I-
wisgha tal-bieb tar-remissa u kif kellu jinfetah il-bieb. F’¢irkostanza bhal
din, il-ligi kienet taghti lill-imharrek rimedji li bihom kienu jista’ jitlob I-
intervent ta’ qorti biex taghti lill-attur zmien biex jiehu |-passi mehtiega
biex iwettaq il-kundizzjoni sospensiva®. 1l-Qorti ma jidhrilhiex, izda, li I-
imharrek seta’ jiehu I-ligi fidejh u jiddeciedi hu li l-attur kien nagas.
Minbarra dan, l-attur fisser sewwa x’kienu Il-iimenti li beda jressaqlu I-
imharrek u kif ghamel minn kollox biex jipprova joghgbu fdak Ii kien
gieghed jitlob u bit-tama li n-negozju ma jithassarx. Hareg ukoll i,
bhalma ghamel mal-bank li kien tah il-facilita’, I-imharrek talab lill-attur-
bejjiegh milli jkompli jaghmel xoghlijiet ohrajn (bla ma jfisser x’kienu
dawk ix-xoghlijiet miftehma li bagghu ma sarux). Ta’ min jghid li, fdak li
jirrigwarda I-madum imgqieghed, l-attur intrabat biss bl-oghla somma i
kellu jerfa’ u li, jekk I-imharrek ried madum ta’ prezz oghla, kellu jhallas
id-differenza hu. Il-wisgha tal-bieb tar-remissa u I-mod kif kellu jinfetah
il-bieb taghha lanqgas biss jissemma u la fil-ftehim tal-5 ta’ Novembru,
2011 u wisqg anqas fil-kitba “kjarifikatorja” tal-24 ta’ Jannar, 2012;

llli, imbaghad, bl-istess mod |i jiswa hafna |-element tal-bona fidi fil-
kuntratti, jghodd ukoll il-prinCipju li I-kuntratti maghmula skond il-ligi
ghandhom sahha ta’ ligi ghal dawk i jkunu ghamluhom u ma jistghux
jithassru ghajr bir-rieda ta’ xulxin tal-partijiet (pacta sunt servanda)**. Ma
jista’ jinghad bl-ebda mod li I-klawsola sospensiva li ddahnlet fil-ftehim i
sar dakinhar li sar il-konvenju mertu ta’ din il-kawza kienet wahda li tmur
kontra I-ligi. Kienet klawsola li ntwera li kellha r-ragunijiet taghha ghaliex
iddannlet fil-konvenju. Fuq kollox, kienet klawsola li l-imharrek innifsu
kien accettaha u sahansitra resaq fuq kitba ohra xi xahrejn wara biex
jic¢araha,;

i wara li qieset dawn ic¢-Cirkostanzi kollha u fid-dawl tal-
konsiderazzjonijiet li saru aktar gabel, il-Qorti tasal ghall-fehma i I-
imharrek langas f'dan ir-rigward ma sehnlu juri li kellu raguni tajba biex
ma jersagx ghall-pubblikazzjoni tal-kuntratt definittiv wara [-att tal-
konvenju;

llli dan ifisser li t-talbiet tal-attur jisthoggilhom jintlagghu ghaliex huma
misthoqqa fil-fatt u wkoll fil-ligi. Ghal dawn I-istess ragunijiet, il-Qorti ma

¥ Ara fdan is-sens App. Civ. 27.11.2009 fil-kawza fl-ismijiet Topside Ltd vs Francis Chetcuti et noe
“0 Xhieda tieghu f'pagg. 88 — 90 tal-process
T Art. 992 tal-Kap 16

ssibx li I-e¢¢ezzjonijiet imgajmin mill-imharrek huma tajba. Din il-fehma
thalli wkoll I-effeti taghha fuq it-talbiet li I-imharrek ghamel fil-kawza |-
ohra li huwa fetah kontra l-attur tallum;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

Tichad l-ewwel ec¢cezzjoni preliminari tal-imharrek ghaliex mhijiex
misthoqqa fil-fatt u lanqgas fid-dritt;

Tastjeni milli tgis aktar it-tieni e¢éezzjoni, fid-dawl tal-provvediment
moghti minnha fit-2 ta’ Mejju, 2013;

Tilga’ I-ewwel talba attrici u ssib li I-imharrek ma kellux raguni tajba
biex jongos milli jersaq ghall-pubblikazzjoni tal-kuntratt definittiv tal-bejgh
tal-gid li kien intrabat li jixtri fl-att ta’ konvenju li ghamel mal-attur u bil-
patti u bil-kundizzjonijiet magbula bejniethom;

Tilga’ t-tieni talba attrici u tordna lill-imharrek biex jersaq ghall-
pubblikazzjoni tal-kuntratt definittiv;

Tilga’ t-tielet talba attrici billi tordna I-pubblikazzjoni tal-imsemmi
kuntratt ta’ xiri-u-bejgh biex isir fil-bini tal-Qorti nhar il-Gimgha, 22 ta’
Jannar, 2016, fil-hdax u nofs ta’ filghodu (11.30 a.m.), jew f'data ohra li |-
Qorti tista’ tipprefiggi fuq talba mressga min-nutar, u liema kuntratt
ghandu jkun pubblikat min-Nutar Adriana Vella. Ghall-finijiet tal-istess
talba, il-Qorti gieghda tahtar lill-avukat Jonathan Spiteri bhala kuratur
biex jidher fuq l-imsemmi att fisem min mill-partijiet jongos li jersaq ghall-
pubblikazzjoni tal-imsemmi kuntratt; u

Tordna li I-imharrek ihallas |-ispejjez tal-kawza, maghduda dawk id-
drittijiet u spejjez marbuta mal-pubblikazzjoni tal-kuntratt.

